
1. ATARIKOA

.- Finantzen Euskal Institutuaren helburua da Euskal Autonomia Erkidegoko sektore
publikoko entitateen finantza-politikaren eta kreditu publikoko politikaren tresna gisa
jarduteqa, Euskal Autonomia Erkidegoko garapen ekonomiko eta soziala modu
jasangarrian bultzatuz, EAEko sektore ekonomikoetan finantzaketarako, inbertsiorako
eta partaidetza publikorako dituen tresna publikoak kudeatuta.

2.- Finantzen Euskal Institutuak (FEI), bere xedeak betetzean, printzipio hauek betetzen
ditu: legezkotasuna, objektibotasuna, gardentasuna, publizitatea, efikazia eta
efizientzia, lankidetza eta leialtasun instituzionala, arrazionaltasun ekonomiko-
finantzarioa, interes orokorra eta soziala, eta kudeaketa ona; halaber, Euskal
Autonomia Erkidegoko sektore publikoaren funtzionamendua eta herritarrekiko
interakzioa gidatzen dituzten gainerako printzipioak.

Era berean, FEIk, bere antolaketan eta funtzionamenduan eta beste enpresa edo
erakunde batzuetan parte hartuz bereganatzen dituen eskubide eta erantzukizunak
baliatzean, ondasun komunera eta interes orokorrera orientatuz betetzen ditu bere

eginkizunak, gizarte- eta gobernantza-erantzukizunaren printzipioen arabera.

Testuinguru horretan, jokabide-kode honen funtsezko xedeak dira (i) pertsonen
jarduna gidatzea Finantzen Euskal Institutuan edo haren taldean duten jarduera
profesionalean, bai eta hornitzaile, onuradun, ko-inbertitzaile, kolaboratzaile,
administrazio publiko eta, oro har, gizartearekin dituzten harremanetan ere, eta (ii),
Institutuari lotuta dauden pertsonek delituzko portaerarik edo portaera ez-zilegirik

izan dezaten saihestea.

2. APLIKAZIO-EREMUA

Jokabide-kode hau Finantzen Euskal Institutuan eta haren taldeko (“FEI taldea”)
sozietateetan lan egiten duten pertsona guztiek eta Institutuko gobernu-organoetako
kideek bete behar dituzten printzipio etikoez eta arau orokorrez osatuta dago —
Merkataritza Kodearen 42. artikuluan aurreikusitako egoeretatik edozein jotzen da
taldetzat—.

Beraz, jokabide-kodean jasotako printzipio etikoak eta arauak eta, hala badagokio,
horiek garatzeko protokoloak nahitaez bete beharrekoak dira FEI taldea osatzen dute
pertsona guztientzat, zernahi dela ere duten hierarkia-maila edo kokapen geografikoa
edo funtzionala, guztien betebeharra baita printzipio eta arau horiek ezagutzea eta
betetzea.

Jokabide-kodea honako hauei ere aplika dakieke:

(i) Institutuari atxikitoko sozietate guztiei, eta, ahal den neurrian, FEI taldearen

partaidetza duten gainerako sozietate guztiei;

(i) ahal den neurrian, eta hari atxiki ondoren (FEI taldeak eskatuta), enpresa
hornitzaileei eta FEl taldearen kolaboratzaile eta ko-inbertitzaile direnei, haren
jardueren onuradun direnei eta FEI taldearekin beste solaskidetza-mota bat

duten pertsonei; eta, azkenik,

(i) FEI taldearen izaera kontuan hartuta, jokabide-kodeko betebeharrak halaber
aplikatuko zaizkie FEIn edo haren taldeko sozietateetan lan egin ez arren edo
haren gobernu-organoetako kide izan ez arren (a) haren (edo haren taldeko
edozein entitateren) gobernu-organoen bilkuretan gonbidatu gisa parte hartzen
dutenei, edo bilkura horietako informaziorako irispidea dutenei —organoetako
kideei laguntza emateko dituzten eginkizunengatik edo bilkura horietan
gonbidatu izateagatik—, edo (b) aplikatzekoa den araudiaren arabera FEI taldeko
edozein sozietatetan edo Institutuaren partaidetza duen edozein sozietatetan
bazkide-eskubideak baliatzeko eskumenak dituztenei, eginkizun horiek betetzeko
FEI taldeko edozein informazio eskuratu behar badute.

3. PRINTZIPIO ETIKOAK ETA JOKABIDE ARAUAK

FEI taldeko funtsezko printzipio etikoak dira zintzotasuna, osotasuna, giza eskubideak
errespetatzeq, eta finantza-eragiketak eta/edo kapitalean inbertitzeko edo parte
hartzeko eragiketak diligentziaz eta zorrotz aztertzeq, bide horri jarraitu behar baitzaio
baliobide publikoak hobeto kudeatzeko eta FEI taldearen helburu instituzionalak
betetzeko.

3.1 JOKABIDE PROFESIONAL OSOA IZATEA

FEl taldean dauden pertsonen jarduera profesionala profesionaltasun-, osotasun- eta
zintzotasun-printzipioetan oinarritu beharko da une oro. Hortaz, pertsona horiei —bai
FEI taldeko langileak direla, bai jardun profesionalean dabilen nornahi dela—
lanbidean diligentziaz, arduraz, zuhurtasunez eta efizientziaz jokatzeko eskatuko zaie,
bai eta leialtasunez, zintzotasunez, fede onez, inpartzialtasunez eta objektibotasunez
jokatzeko ere, esparru juridikoa eta gainerakoak errespetatuz.

3.2 GIZA ESKUBIDEEKIKO ETA DISKRIMINAZIORIK EZERAKO KONPROMISOA.

FEI taldeak konpromisoa hartzen du giza eskubideei buruzko nazioarteko tratatu
nagusietan aitortutako giza eskubideak errespetatu, baliatu eta babestu daitezen

sustatzeko, jarduten duen eremu guztietan.

FEI taldeko langileek oinarrizko eskubideak eta askatasun publikoak errespetatuz
jokatu behar dute, diskriminazioren bat eragin dezakeen jarduera oro saihestuz eta

Estatuko, Europako eta nazioarteko araudian aitortutako giza eskubideak

errespetatuz.

FEI taldeak ez du ezelako diskriminazio-motarik onartzen, ading, arraza, sexua, erlijioq,
desgaitasuna, ideologia politikoa, sexu-orientazioa eta genero-identitatea, lege-
estatusa edo jatorri soziala direla-eta, eta behar diren tresna eta prozedurak dituy,
behar denean jardun ahal izateko.

3.3 BEHAR BEZALAKO DILIGENTZIA, FINANTZA-ERAGIKETETAN

FEI taldeak, finantza-eragiketetan finantza- eta partaidetza-jarduerak egiten dituen
entitatea den aldetik, behar bezalako diligentziarako prozedurak aplikatu behar ditu,
bere jarduerarako egokiak direnak.

Kontrako alderdi berri batekin eragiketa berri bat formalizatu edo harremana ezarri
baino lehen, prozesuan inplikatuta dauden FEI taldeko langileek egin nahi den
eragiketa zer motatakoa den aztertu behar dute, bai eta eragiketaren arriskuaren-
itzulkinaren profila eta kontrako alderdiaren profila ere.

Behar bezaloko diligentziarako neurriak ere aplikatu behar dira —aplikatzekoa den
araudian ezarritako guztiok—, barne direla kontrako alderdien identifikazioq,
titulartasun  erreala, harremanaren segimendua edo dokumentazioaren

kontserbazioa.

Horretaz gainera, FEI taldeak honako hau egiaztatu behar du: (i) ea loturarik dagoen
nazioarteko zehapenen eraginpean dagoen jurisdikzioren batekin; eta (i) esku
hartzen duenen bat ba al dagoen neurri murriztaileak ezarri zaizkien pertsonen edo
entitateen zerrendetan. Azterketa horren emaitzen arabera (kontsideratu beharrekoak
diren beste alderdi osagarri batzuez harago), FEI taldeak eragiketa baimendu dezake
(baldintzak jarrita edo baldintzarik gabe) edo baztertu.

34 INTERES-GATAZKAK

FEl taldearen iritziz, funtsezkoa da interes partikularrak tarteko diren gatazka-egoerak
ekiditea. Horri dagokionez, aplikatzekoa den legeriaren arabera edo FEl taldeko barne
araudiaren arabera (estatutu-araubidea barne) aplikatzekoa den beste edozein
murrizketaz gainera, arau hauek aplikatu behar dira:

I.  FEI taldeko langileek eta gobernu-organoetako kideek inoiz ez dute jardun
behar beren interes partikularrak, beren senitartekoenak edo (adiskidetasuna,
afektibitatea, ahaidetasuna edo beste mota bateko lotura dela-eta) haiekin
loturaren bat duten pertsonenak lehenetsiz, FEI taldeko interesen edo interes
publikoaren aurretik.

ii.  ahal den guzietan, gatazka-egoera sortzea saihestuko do;

i. gatazka-egoera saihestezina bada eta FEI taldeko langileei eragiten badie,
Zuzendaritza Nagusiari jakinarazi behar zaio, beti gardentasunez jarduteko.
Halaber, gatazka-egoerak Zuzendaritza Nagusiari edo administrazio-
organoetako kideei eragiten badie, gai horiei buruz aplikatzekoa den legezko
araudian aurreikusitako moduan jakinarazi beharko da; eta

Iv.  behin egoera jakinarazita, gatazka ebaztean, eragotzi egin behar da gatazkan
inplikatuta dagoen pertsonak egoera horren gainean hartzen den edozein
erabakitan parte har dezan.

Hemen aurreikusitako interes-gatazketako araubideak ez ditu oztopatuko FEI taldeko
administrazio-organoetako  kideei eta Zuzendaritza Nagusiari  dagozkien
betebeharrak, kargudun publikoaren izaera edo beste edozein izaera dutela kontuan
hartuta, aplikatzekoa zaien araudi espezifikoarekin bat etorriz.

3.5 LEGEZKOTASUNA ETA HARTUTAKO KONPROMISOAK ERRESPETATZEA

Pertsona guztiek, beren jarduera profesionalak betetzean, indarrean dagoen legedia
bete beharko dute, FEI taldeak jarduten duen lurralde guztietan, eta FEI taldeak
hirugarrenekin dituen harremanetan bereganatutako betebehar eta konpromisoak
ere errespetatu beharko dituzte.

Legeriaren, jokabide-kodearen, kodea garatzen duten protokoloen (hala badagokio)
edo FEl taldea lotzen duten kontratuen berri ez izateak ez du justifikatuko betebehar
eta konpromiso horiek ez betetzea.

Jarduera profesionalean aritzean jasotzen diren oharrak edo aginduak legeriaren,
jokabide-kodearen, kodea garatzen duten protokoloen (hala badagokio) edo FEl
taldea lotzen duten kontratuen kontrakoak izateak ez du ezabatuko agindu horiei
jarraituz jarduten duten pertsonen erantzukizuna. Horrelakorik gertatuz gero,
dagokionak inguruabar horien berri eman beharko du ekainaren 13ko 89/2023
Dekretuan edo, hala badagokio, dekretu hori ordeztu, aldatu edo osatzen duen
araudian aurreikusitako komunikazio-kanalaren bitartez (89/2023 Dekretua, Euskal
Autonomia Erkidegoko sektore publikoaren esparruan arau-hausteen berri emateko
eta informatzaileak babesteko barneko informazio-sistema sortu eta arautzen
duena).

3.6 KONFIDENTZIALTASUNA

FEl taldearen lan guztia zeharo konfidentziala da. Lanari buruz ez da hitz egin behar FEI
taldekoa ez den inorekin. Sekretua eta konfidentzialtasuna FEI taldearen barruan ere
bete behar dira; beraz, ez zaie informaziorik eman behar dituzten eginkizunak direla-
eta informazio hori jokitea ez dagokienei edo beren jarduera profesionalean

informazio hori jakiteko beharrik ez dutenei. Salbuespen gisa, FEI taldearentzat
nahitaezkoa den edozein informazio-betebeharrek mugatu egingo ditu jokabide-
kode honetako aurreikuspenak, informazioaren izaera kontuan hartuta (hau da,

agintari publiko eskudunentzako informazioq, legebiltzar-agerraldiak, etab.).

FEI taldean egindako lanaren ondorioz edo harekiko harremanaren ondorioz
eskuratzen den edozein informazio konfidentzial —FEl taldeari buruzkoa, FEl taldearekin
zerikusia duten pertsonei edo entitateei buruzkoa edo hirugarrenei buruzkoa— ez da
erabili behar, ezta FEl taldearekiko harremana amaitu ondoren ere, eta ez zaie

hirugarrenei zabaldu behar, ez eta norberaren mesedetan erabili behar ere.

Pertsona guztiek zuhurtzia handiz erabili behar dute informazio konfidentziala, behar
bezainbat baliabide jarriko dituzte informazioa babesteko, eta informazioaren edukia
ezingo diete hirugarrenei eman. Hizketaldi eta paperekin kontu handia izan behar da
leku publikoetan, hala nola garraio publikoetan, jatetxeetan, hoteletan eta
igogailuetan, eta, ahal den neurrian, dokumentazio fisikoa FElI taldearen
instalazioetatik ateratzea saihestu behar da. FEl taldeari eragiten dioten dokumentuak
galduz gero edo ostu egiten badira, horren berri eman beharko zaio Zuzendaritza

Nagusiari.

Erabateko diskrezioa gorde behar da FEI taldekoak ez diren pertsonen aurrean edo
horiekin FEI taldeko gaiei, onuradunei edo kontrako alderdiei buruz hitz egiten den
guztietan. Zuhurtzia-neurri horiek aplikatu behar dira, halaber, adimen artifizial
sortzailean oinarritutako tresna publikoak erabiltzen direnean: horietan ez da datu

pertsonalik, konfidentzialik edo bereziki babestutako daturik sartu behar.

Edozein kausarengatik FEI taldearekiko elkarlana amaitzen bada edo FEI taldeko
informaziorako irispidea eman duen jarduera amaitzen edo posizioa uzten bada, FEI
taldeko kasuan kasuko sozietateari entregatu beharko zaizkio elkarlana amaitu
duenaren edo jarduera amaitu edo posizioa utzi duenaren esku dauden dokumentuak
edo beste euskarri batzuk, zerbitzu profesionalak ematearen ondorioz edo beste
arrazoi batzuengatik eskuratu dituenak.

3.7 INFORMAZIOAREN SEGURTASUNA ETA SISTEMA INFORMATIKOEN ERABILERA

FEI taldean erabiltzen den informazioa eta informazioa tratatzeko erabiltzen diren
sistemak aktibo kritikoak dira, behar bezala babestu beharrekoak. Funtsezkoa da
erabiltzaileek behar bezala erabiltzea FEI taldeak emandako sistema informatikoak,

bai eta kudeatzen duten informazioa ere.

Kontrakorik adierazten ez bada, FEI taldean erabiltzen den informazio guztia (eta batez
ere euskarri elektronikoan dagoena) FEI taldearen jabetzakoa da, eta konfidentziala.

FEI taldeko informazio-sistemen erabiltzaile guztiek informazioa dagokion

konfidentzialtasunez tratatzeko erantzukizuna dute, eta baimendu gabe hedatzea
saihestu behar dute. Zehazki, erabiltzaile bakoitzaren erantzukizuna da euskarri
elektronikoan jasotzen edo bere jardunean sortzen duen informazioa dagokion lekuan
gordetzea. Kokapen hori aldatu egin daiteke, informazio hori jasotzeko edo sortzeko
erabiltzen den sistemaren edo aplikazioaren arabera. Sistema zehatz baten
informazioa gordetzeko leku egokiena zein den argi ez badago, informazio konkretu
horrek aipatzen duen arlo-arduradunari kontsultatu behar zaio.

FEI taldeko informazio profesionala inoiz ere ez da iraunkorki gordeko erabiltzailearen
ordenagailuko disko gogorrean, ez sare-kokapen pertsonaletan edo segurtatu
gabekoetan, ez eta erabilera pertsonaleko gailu elektroniko eramangarrietan edo
bitarteko ateragarrietan. Salbuespen gisa, bitarteko ateragarrietan (USB, kanpoko
disko gogorra, etab.) gorde ahal izango da, behar-beharrezkoa denean informazioa
leku batetik beste batera eramateko; horretarako, gailua zifratuta egon beharko da,
eta aldez aurretik baimena eskatu beharko zaio informazio konkretu horrek aipatzen
duen arlo-arduradunari.

Erabiltzailearen pasahitza pertsonala eta besterenezina da, eta ez zaio beste inori

jakinarazi behar, inoiz ere ez.

FEI taldearen informazio-sistema eta -aktibo guztiok, eta zehazki, Internet eta FEI
taldeko posta elektronikoko kontuak, erabilera profesionaleko baliatu behar dira.
Bitarteko horiek xede partikularretarako gehiegi erabiliz gero, hautsi egingo da FEl
taldearekiko harremana gidatu behar duen fede onaq, eta, ondorioz, FEl taldeak
dagozkion diziplina-neurriak hartzeko ahalmena izango du.

Hala ere, salbuespen gisa, FElI taldeak baimentzen du FEI taldeko sistema eta
baliabideen nolabaiteko erabilera ez-profesionala, betiere horiek jokabide-kodearen,
FEI taldeko arauen eta indarrean dagoen legediaren arabera erabiltzen badira. FEI
taldea sistema horietan sartu ahal izango da —erabiltzaileekiko harremanak dirauen
artean edo gerora—, motibo zilegiok daudenean; esate baterako, barne politikak,
araudia eta laneko betebeharrak betetzen direla egiaztatzeko eta kontrolatzeko

orduan.

Inork ez du pribatutasun-espektatibarik izan behar, posta elektronikoaren eta FEl
taldeko gainerako sistema informatikoen erabilera dela eta. FEI taldeak eskuragarri
jartzen dituen bitarteko informatiko guztiok ikuskatu egin daitezke, sistemen eta
informazioaren segurtasun-arrazoiak tarteko, sistemak hobetzeko, edo laneko eta
betebehar profesionalak betetzen diren kontrolatzeko.

3.8 SARE SOZIALEN ERABILERA

Kode honen mende dauden pertsonek zuhurtziaz eta arduraz jokatu beharko dute

sare sozialetan parte hartzen dutenean, FEl taldeari buruzko edozein informazio
isilpean gorde beharko dute, eta saihestu egin beharko dute norbanako gisa egiten
dituzten adierazpenak FEI taldearen posizio edo iritzitzat har daitezen. Zehazki, beti
saihestuko da FEl taldeko izen, logo edo identifikazio-elementuren bat (besteak beste)
erabiltzeq, FElk eman beharreko baimenik gabe.

Sare sozialen edo beste edozein komunikazio-kanal publikoren bidez Institutuaren
izenean egiten diren adierazpenak edo argitalpenak berariaz baimendutako

pertsonek soilik egin ditzakete.
3.9 DATU PERTSONALEN BABESA

Datu pertsonala da edozein pertsona fisiko identifikatu eta identifikagarri bati buruzko
edozein informazio (adibidez, izen-abizenak, helbideq, posta elektronikoq, IFZ edo
telefono-zenbakia). Pertsona juridikoei buruzko datuak ez dira datu pertsonalak, baina
harremanetarako pertsonen datuak, bai.

Gai profesionalak aurrera ateratzeko edo FEl taldeko lege- edo kontratu-betebeharrak
betetzeko behar-beharrezkoak diren datu pertsonalak eskuratu eta tratatu daitezke.

Datu pribatuak edo intimoak inoiz ere ez dira jaso behar.

Datu pertsonalak dituen dokumentazioa (fisikoa edo elektronikoa) konfidentzialtasun
osoz tratatu beharko da: FEI taldean dituen eginkizunengatik datuak ezagutzeko
beharrik ez duen inork ez du datu horietarako irispiderik izan behar. FEl taldeak datuen
tratamendurako ezartzen dituen segurtasun-neurri guztiak errespetatu behar dira.

310  USTELKERIAREN KONTRAKO POLITIKA

FEI taldeak zero tolerantziaren politika dauka ustelkeriarekiko. Berariaz debekatuta
daude ustelkeria edo eroskeria-ekintzak, barne direla edozein motatako abantaila ez-
zilegi eskaintzea edo hitzematea —zuzenean edo zeharka—, bai eta influentzia-

trafikoa ere. Bereziki:

i.  FEI taldeak guztiz errefusatzen du bere lanean —bai sektore publikoan bai
pribatuan— harremanak dituen pertsonen erabakiak hartzeko prozesuetan

beharrezkoa den objektibotasuna bestelakotzea xede duen jokaera oro.

ii.  Guztiz debekatuta dago jarduera profesionalean edozein opari edo dohaintza,
ordainketa, mesede edo zerbitzu eskaintzea, ematea edo onartzea —zuzenean

edo zeharka—, FEl taldearen harremanetan legez kontra eragiteko.

Salbuespen gisa, opariak edo dohaintzak ematea eta onartzea baimenduta
egongo da baldin eta ohiko adeitasun-keinuak badira edo merkataritza-
arreta modura ematen badira. Eskainitako edo jasotako opari edo dohaintzek
apartatu honetan jasotzen diren eskakizunak betetzen ez badituzte, errefusatu

edo itzuli egin beharko dira.

ii.  Halaber, debekatuta dago justifikatu gabeko edozein abantaila edo onura
hitzematea, eskaintzea edo onartzea —zuzenean nahiz zeharka—, helburu
duena FEI taldeari, norberari edo hirugarren alderdiei onuraren bat ekartzeq,
unean bertan edo etorkizunean.

311  KANALETIKOA

FEl taldean lan egiten duten guztiek eta haren gobernu-organoetako kideek, indarrean
den araudia haustea ekar dezakeen etq, bereziki, FEl taldearen barruan delitua egiteko
arriskua ekar dezakeen egintzaren baten berri badute, egintza horiek jokinarazteko
betebeharra dute.

Helburu hori bermatzeko, FEI taldea ekainaren 13ko 89/2023 Dekretuaren mende dago.
Dekretu horren bidez, barneko komunikazio-kanal bat eratu zen, eta kanal horretara
aipatu dekretuaren 5. artikuluan aipatzen diren pertsona guztiek jo dezakete (89/2023
Dekretua, Euskal Autonomia Erkidegoko sektore publikoaren esparruan arau-
hausteen berri emateko eta informatzaileak babesteko barneko informazio-sistema
sortu eta arautzen duena).

Kanal hori, haren aplikaziorako araudiarekin bat etorriz, irekita dago IFE taldean lan
egiten duten guztientzat eta aipatu dekretuaren aplikazio-eremu pertsonalean
dauden pertsona guztientzat, arau-hauste penal edo administratibo baten berri
dutenerako edo indarrean dagoen lege-araudiaren edo jokabide-kode honen

kontrakoa den beste edozein portaeraren berri dutenerako.

4. INFORMAZIO PRIBILEGIATUA
41 IRISMENA

Informazio pribilegiatua da publiko egin ez den informazio konkretu oro, zuzenean edo
zeharka igorle bati edo batzuei buruzkoa edo finantza-tresna bati edo batzuei edo
horien deribatuei buruzkoa dena, eta, publiko eginez gero, tresna horien prezioan
nabarmen eragin lezakeena.

FEI taldeak, bere eginkizunak betetzen, finantza-eragiketei, inbertsio-proiektuei edo
harremana duen entitateei buruzko informazio konfidentzial edo erreserbaturako
irispidea izan dezake. FEl taldea Eusko Jaurlaritzaren finantza-politikaren tresna denez,
gerta daiteke FEIko langileek eragiketa horiei buruzko informazio pribilegiatua
eskuratzeq, zenbait motibo justifikatu tarteko. Kasu horretan, informazio guztia guztiz
isilpean izateko betebeharra dute denek.

Europako Parlamentuaren eta Kontseiluaren 2014ko apirilaren 16ko 596/2014

Erregelamenduak (EB) —merkatu-abusuari buruzkoa—, hura garatzeko araudiak eta

FEI taldeak hartutako jardunbide egokiek erabateko sekretua gordetzeko betebeharra
eta kautela-neurri batzuk betetzeko betebeharra ezartzen dituzte. Betebehar horiek ez
betetzeak barne zehapenak jartzea ekar dezake; ez-betetzeak arau-hauste astunak
edo oso astunak izan daitezke —Balore-merkatuei eta Inbertsio Zerbitzuei buruzko
Legearekin bat etorriz—, baita informazio pribilegiatua behar ez bezala
erabiltzeagatiko delitu ere.

4.2 BETEBEHAR OROKORRAK

Informazio pribilegiatua duten edo informazio horretarako irispidea duten guztiek
informazioa babesteko betebeharra dute, eta behar diren neurriak hartu behar dituzte

informazio hori abusuz edo modu desleialean erabil ez dadin.

Informazio pribilegiaturako irispidea duten guztiek uko egin behar diote honako hauek

egiteari, norbere kontura edo besteren kontura, zuzenean edo zeharka:

(i) Informazioak aipatzen dituen balore negoziagarriok edo finantza-tresnak
eskuratzeaq, eskualdatzea edo lagatzea —norbere kontura edo hirugarrenen
kontura, zuzenean edo zeharka—, eta informazio pribilegiatuaren berri izan
baino lehen balore edo tresna horiei buruz emandako agindu bat ezereztea

edo aldatzea.

(i) Informazio hori edonori jakinaraztea, barne direla FEI taldeko beste profesional
batzuk, salbu eta eragiketa kudeatzeko edo garatzeko beharrezkoa bada.

(iii) Informazio horretan oinarrituta, beste edonori balore negoziagarriak edo
finantza-tresnak eskuratu, eskualdatu edo laga ditzan gomendatzea edo
horretara eramateaq, edo balore edo tresna horiei buruzko agindu bat ezereztu
edo alda dezan gomendatzea edo horretara eramatea.

4.3 HASITAKOEN ERREGISTROA

Inbertsio konkretuarekin zerikusia duten pertsona guztien betebeharrak ezertan
eragotzi gabe, informazio pribilegiatua duen eragiketa edo proiektuaren arlo-
arduradunak informazio hori kudeatu beharko du, informazioa babesteko behar diren
neurriak hartu beharko ditu, eta dagokion hasitakoen erregistroa egin, eguneratu eta
zaindu beharko du. Erregistro hori eratzeko, FEI taldeak horretarako jarritako txantiloiak
erabili beharko dira.

Hasitakoen erregistroa Balore Merkatuaren Batzorde Nazionalaren eskura utzi beharko
da, hark eskatzen dionean.

Informazio pribilegiatua behar bezala babesteko, beharrezkoa da hasitakoen
erregistro bat sortu, mantendu eta eguneratzeaq, informazio pribilegiaturako irispidea
duten pertsonak kontrolatzea ahalbidetzeko (izan FEI taldeko langileak, izan FEI

taldearekin harreman profesionalen esparruan irispide hori duten hirugarrenak);
baina, horretaz gainera, hori bezain beharrezkoa da alderdi hauetaz berariaz

ohartaraztea:
(i)  informazioaren izaera pribilegiatua;
(i)  haien konfidentzialtasun-betebeharrag;
(iiy  informazioa erabiltzeko debekug;

(iv)  informazioa behar bezala ez erabiltzeagatiko arau-hausteak eta zehapenak;
eta

(v)  haiek hasitakoen erregistroan sartzea.

Betebehar hori behar den moduan betetzeko, arlo-arduradunak hasitakoen
erregistroan inskribatuta daudenei dagokion jakinarazpena bidali beharko die, posta

elektronikoz, horren guztiaren berri emateko.
44 INFORMAZIO PRIBILEGIATUA ZAINTZEA

Informazio pribilegiatua zaintzeari eta babesteari dagokienez, (i) irispidea mugatu
beharko da, hau da, informazio hori ezinbestean jakin behar duten pertsonek soilik
eskuratuko dute; eta (ii) behar diren neurriak hartu beharko dira informazioa zaintzeko.

Informazio pribilegiatua duten guztiek diligentzia handiz jokatzeko betebeharra dute,

eta informazio horren zaintzaren eta konfidentzialtasunaren erantzule dira.

5. JOKABIDE KODEA APLIKATZEA
5.1 INTERPRETAZIOA

Jokabide-kode hau eta hura garatzen duen edozein protokolo bat ez badatoz,
jokabide-kodea nagusituko da. Protokoloak jokabide-kode honen espiritua eta xedea
kontuan hartuta interpretatuko dira.

FElren administrazio-kontseiluari dagokio jokabide-kodearen edukia interpretatzea.
Haren interpretazio-irizpideak nahitaezkoak dira hartzaile guztientzat.

5.2 JOKABIDE-KODEA EZ BETETZEAREN ONDORIOAK

Jokabide-kode hau eta FEl taldearen arauak ez betetzeak dagozkion diziplina-
zehapenak jartzea ekarriko du, edo dagozkion jarduerak egitea, arau-hausleak FEl
taldearekin duen harreman-motaren arabera, eta, hala badagokio, harreman hori

amaitzea ekar dezake.

Finantzen Euskal Institutua Erregulatzen duen abenduaren 2leko 19/2023 Legearen 6.
artikuluarekin bat etorriz, FElren zerbitzura dauden langileak lan-kontratudun langileak

izango dira, horretarako kontratatzen direnak, eta lan-zuzenbidearen mende egongo
10

dira. Diziplinazko arau-hausteak aplikatzekoa den lan-araudiaren eta FEI taldearen

barne prozeduren mende egongo dira.
5.3 INDARREAN JARTZEA

Jokabide-kode hau indarrean dago FElko administrazio-kontseiluak onartu zuenetik,
eta FEl taldekoak diren sozietateei dagokienez, dagokien administrazio-organoak hari
atxiki zitzaienetik, eta indarrean jarraituko du, harik eta indargabetzeq, berrikusteaq,

eguneratzea edo ordezko kodea indarrean sartzea berariaz erabakitzen den arte.

